
Hivuliqti Aariak: EU-kut Nattiqhiuqnikkut Pilailarahuarutaat 
Ungavaktaat Naguuyut Tuhaqtitjutit Nunavunmiutanut 

 
IQALUIT, Nunavut (Niqiliqivik 19, 2010) – Tuhaqtitjutikhat ungavaktainut uuminga European 
Union-kut (EU) pilailarahuarutainut nattiqnik hunavaliuqhimayunik quviahuutigiyaat Nunavunmi 
ublumi, tuyuutigiyainut nattiqnik hunavaliurutigivagainut EU-kunut tatja angmayuq. The European 
Parliament’s Nattiqhiuqnikkut Pilailarahuarutaat Maligakhat atuqtauliknahuaqtaralungat uumani 
Niqiliqivik 20, 2010, kihimi; maligaliurvikkut pivagait ilautjutiqaqtut ikayuqnahugittut Inuinait 
piyumayanginnik nutkautigiyaa pivaktangit. Tuniyauhimavlutik pitquyauhimayamik, 
apiqhuivitkunaunahuaqtut, hivuliqtiqaqhutik Inuit Tapiriit Kanatami-kunit (ITK), piinnariaqaqtut 
tuhaqtittilutik pitjutigiyamingnik tahapkununga European-kut apiqhuivingani. Apiqhuivikkut pitjutaa 
manikhanik ikayuqtut Kavamanga Nunavut, aalallu kanataup kavamanga, aviktuqhimayuni nunanilu. 
 
 “Ubluk una angiyuq Nunavunmiutanut,” uqaqtuq Nanngariyauyuq Eva Aariak, Hivuliqtiuyuq 
Nunavunmi. “Quviagiyatka angiyut havakpagait aghuurutigivlugunattiqhiuqniq pitquhiriyanginni 
Inuit, inuuhikmingni atuqhugu, maniliurutigivakhugulu.”  
 
Pivakkaluaqtitlugit EU-kut maligakhait pipqaqhugit Inuit himmiktitpakhugit nattiqnik 
hunavaliuqhimayunik pitquhirmut, ilihautinikkut pitquhirmningnut atyuqhugulu, Kavamanga Nunavut 
tautuktaat ikayuutigivlugu kihimi pitjutaungittuq munaritjutainut Inuit niuvikvikhanut, 
ikayuutigiluguluuniit Inungnut ayuqhautiginirmut piniaqtanginnut havakvikmut. Pihimangmat EU-kut 
nattiqnik pilailaarahuarutaat maligakhaq atuqtaulikmat, naunaittut ihuirutigiyait niuviknirmut 
tahapkuninga Nunavunmi nattiit amiinnik. Nunavunmi Avatiliqiyitkut ikayuqhimmaakpaktut nattiit 
amiinnik anguniaqtinutmikhilaaqnahugittugu ihuirutauhimayuq Nunavunmi anguniaqtinut 
pilailaarahuarutaanut. 
 
“Avatiliqiyitkut ikayuqhimmaaqniaqtut tahapkuninga Nunavunmi anguniaqtinut, ikayuqnahugitlutik 
aghuurutigilugu uumunga EU-kut pilailaarahuatutaanut, ihuirutaukpiaqniaqtumut Nunavunmiutanut,” 
uqaqtuq Nanngariyauyuq Daniel Shewchuk, Ministanga Avatiliqiyitkut.  
 
Ikayurumavlugit nattiqhiuqpaktunut nunami tamainni, Kavamanga Nunavunmi takuyumayaat una 
maligakhaq pitjutauniaqtuq piikpiaklugu taimunga una nattiqhiuqnirmut pilailaarahuarutaanut 
maligakhanut. Taimaatut uumunga apiqhuivikmi pitquyauhimayumi anipkaktauhimayuq ublumi, tatja 
pilailaarahuarutaat atuqtauhimmaaqniaqtuq iniqtirutaanut apiqhuivikmi pitjutaanut iniqtirutaanullu 
pitquyauhimayamut piiqtautjutaanut. 

